Félagsfundur 11 september 2007.

Þriðjudagskvöldið 11. september 2007 hófst vetrarstarfsemi Goðans, með hraðskákæfingu. Á undan var haldinn stuttur fundur. Þar sem Hermann formaður sagði frá væntanlegri vetrarstarfsemi. Liggur þar fyrst fyrir að stefnt er að því að senda tvær sveitir frá Goðanum í Íslandsmót skákfélaga.

Rætt um unglingastarf á félagsvæðinu. Tíu námskeið í skák voru haldin á ýmsum stöðum í sýslunni á liðnum vetri. Sótt var um fjárstyrk til HSÞ sem yrði notaður til greiðslu ferðakostnaðar keppenda suður í deildarkeppnina og til kaupa á töflum og skákklukkum.

Þá er verið að hugsa um að taka upp samskipti við austfirðinga og senda í janúar 4-6 menn austur á Egilsstaði til keppni við þá.

Tveir gengu í félagið, Einar Garðar Hjaltason og Jakob Sævar Sigurðsson. 

Fleira gerðist ekki. 

Ármann Olgeirsson.
